
శ్రీరమణీమనోహరుఁ డశేషజనోద్ధరుఁ డిద్ధకీర్తివి 

స్తారుఁడు సత్యరూపకుఁడు దైవశిఖామణి భక్తలోకమం 

దారుఁ డుదీర్ణమానసుఁడు ధర్మవిచారుఁడు రామమూర్తి మి 

మ్మారయుఁగావుతన్ గడుఁ జిరాయువొసంగి నిరంతరంబిగిన్ 



మీకవితావిలాసములు మీపదగుంభనముల్ సదాగతిన్ 

వీక హసించు సత్వరకవిత్వములున్ గడునొప్పుశ్లేష ల 

స్తోకపుభావగర్భముల సొంపులు మేలుపమానపంక్తులున్ 

చేకొనరయ్య మీరిపుడుచేసిన యీయవధానమెంతొ స 

వ్యాకృతినొప్పఁ గాంచితిని భావపురంబున నీసభాజనుల్

దాకలనంబు మీకుసుమదామము లర్పణఁజేతునన్నచో 

వాకెసఁగంగ నీపురనివాసు లధీశులు సన్మహోత్సవా 

నేకములాచరించిరట నేర్పరులై తగు పెక్కుమంది ద్ర 

తేకువఁగూర్చియిచ్చితి నతిప్రమదంబున నూఱువేలుగాఁ 

గైకొని సంతసింపుఁ డల కల్వలఱేఁడొక జీర్ణతంతువున్ 

జేకొని సంతసింపఁడె యశేషజనైక సుఖప్రదాతయై

		 ఈ పేజీలో చివరి మార్పు 20 ఆగస్టు 2020న 13:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

